
4. saioa: Guraso izatearen esperientzia 
 

 

Esker ona, seme-alaben biziagatik 
 
Honako ospakizun hau, beren-beregi prestatutako saio batean egin daiteke edo 4. 
saioari amaiera emanez.  
 
Gure seme eta alaben biziagatik eskerrak ematea da bere xedea. Haurren adinaren 
arabera, parte-hartzea era batekoa edo bestekoa izango da. Dena dela, denak, txiki 
zein handi, bakoitzak bere aukeren arabera, ospakizunean parte har dezatela da lortu 
nahi dena.  
 
Zatar-paper zati bat jarriko dugu lurzoruan; bertan eguzkia marraztu eta gainean 
Jesus idatziko dugu. Haurrak oso txikiak badira, ipin ditzatela etiketa horiak (gomets) 
paperean, eguzkiari argi emanez. Nagusiagoek, Jesus hitza margotuko dute.  
 
Kandelak ere izango ditugu lurzoruan, taldeko haur bakoitzarentzat bana eta bere 
izenarekin. 
 

         
 
Helduei otoitzaren gidoia jasotzen duen orrialdea banatuko diegu. 
 
Hasi egingo gara… 
 
Eguzkia marrazten dugun bitartean, ‘gomets’ delakoak eta margoak emango 
dizkiegu haurrei, egin behar dutena azalduz. Musika gozoa entzungo dugu… 
 
Partaideetako bate, Mateo 5, 13-16 txatala irakurriko du: “Zuek zarete 
munduarentzat gatza”. 
 
Astia eman, partaideek pasarte hori hausnar dezaten eta beraiei zer iradokitzen dien 
pentsa dezaten: zer adierazten dien irudiak, beraien amatasun-aitatasun esperientzia, 
taldean egotearen esperientzia… Musika jarriko dugu norbere baitan bildu ahal 
izateko.  
 
Isilunea egin ondoren, gure sentimenduak, gure hausnarketa… batera jarriko ditugu. 
Bitartean, haurrek pegatinak ipintzen eta margotzen jarraituko dute.  
 
Gidoian jasotzen den otoitza elkarrekin egingo dugu. Haurren izenak esatean, guraso 
eta seme-alabak lurrean dauden kandeletara hurreratu, beraien izena duena hartu, 

piztu eta aldarean (edo mahaian, otoitza non egiten den kontuan hartuta) ipiniko 
dute. 
 
Amaitzeko, “Jesus dago nire bihotzean” abes dezakegu, aldi berean keinuak eginez.  
 
(Hemen entzun dezakezu: https://www.youtube.com/watch?v=-BaDub1loUs) 
 
 


